
Kestionariu di Ekuidadi na Saudi di Kumunidadi 2023 

Pajina di Konsentimentu 
 

Objetivu di Community Health Equity Survey (Kestionariu di Ekuidadi na Saudi Kumunitariu, na Kriolu) e 

djuda kumunidadis midjora kondisons ki ta inpakta saudi. Pa midjora saudi di tudu alguen na 

Massachusetts, nu ten ki obi pesoas ki dja ten txeu tenpu ta negadu oportunidadi igual na saudi.  

Es kestionariu kriadu ku kolaborason di moradoris i organizasons di kumunidadi di stadu interu. Oras ki 

bu prenxi es kestionariu, bus opinions i speriensia e parti di prusesu di tomada di desizon. Department of 

Public Health (Dipartamentu di Saudi Publiku, na Kriolu) ta bai uza informason koletadu na es kestionariu 

pa garanti ma prugramas di midjora saudi sa ta atendi nisisidadis di tudu pesoas na Massachusetts. Mas 

pa frenti na es anu, bu podi vizita nos site na https://www.mass.gov/cheipa splora rizultadus i sabi mas 

sobri speriensias di bu kumunidadi. 

Kumunidadis podi uza rizultadus di kestionariu pa fazi mudansas ki ta da tudu alguen oportunidadi di un 

saudi midjor, sima pidi i gasta dinheru pa atendi nisisidadis di kumunidadi, midjora kumunikason ku 

moradoris, i kria pulitikas ki ta suporta pesoas ki ta infrenta bareras injustu na saudi. Bu storia podi muda 

nos futuru. 

Kenha di podi rispondi es kestionariu?  Bu podi rispondi es kestionariu si bu:  

• Ten 14 anu di idadi o mas  

  I 

• Bu mora na Massachusetts pa un parti o anu interu. 

Sobri kestionariu:   

Bus rispostas e anonimu i ka ta podi ligadu ku bo. Es kestionariu normalmenti ta dura 20 minotu pa 

konpleta. 

Es kestionariu ta ben fazi purguntas sobri: 

• Bu asesu a nisisidadis baziku sima kuidadu di saudi i transporti 

• Bu saudi i ben star fiziku i mental 

• Bus speriensias ku COVID-19, inkluzivi sintomas atual 

• Bus speriensias ku abitason, idukason, i trabadju  

• Informason baziku sobri bo, sima bu idadi, jeneru, rasa, i undi ki bu ta mora (nu ka ta pidi 

informason ki podi uzadu pa identifikau) 

Na fin di es kestionariu sta un link pa rikursus pa djudau konekta ku kuzas sima alimentason i asistensia 

ekonomiku, sirvisus di saudi mental uzu di substansia, i rikursus pa parentalidadi.  

Bu partisipason na es kestionariu e konpletamenti opsional. Bu podi salta kualker purgunta ki bu ka kre 

rispondi. Bu podi para es kestionariu a kualker mumentu pa kualker razon. 

https://www.mass.gov/chei


Ten riskus minimu rilasionadu ku prenxi es kestionariu. Alguns purguntas podi ser sobri asuntus ki podi 

trazi mimorias dolorozu, ansiedadi o stress. Bu podi pauza o para di prenxi es kestionariu si bu xinti 

kualker diskonfortu. Ka ten ninhun benefisius diretu pa bo di prenximentu di kestionariu, mas 

informason ki bu partilha ta bai djuda Department of Public Health (MA-DPH) intendi maioris nisisidadis 

di morarodis di Massachusetts pa ki e podi oferesi suporti undi e mas nisisariu i trabadja ku kumunidadis 

pa alkansa midjor saudi. 

Bu teni purguntas?  

Si bu ten kualker purgunta sobri es kestionariu, favor manda email pa Community Health Equity Initiative 

(Inisiativa di Ekuidadi na Saudi Kumunitariu, na Kriolu) pa chei@mass.gov. 

Es peskiza aprovadu pa Konselhu di Revizon Institusional di MA-DPH (MA-DPH IRB) pa garanti mma e ta 

kunpri padrons di rigulamentu i etiku izijidu pa proteji partisipantis. Si bu kre papia ku algen di MA-DPH 

IRB, bu podi kontaktas pa DPH.IRB@mass.gov or by phone (617) 624-5647. 

Obrigadu pa bu tenpu i interesi na kestionariu i pa partilha bus speriensias ku nos!   

